
Buerkehtse aarhskuvlen matematihken barkoseAALKOE

Aalkoe
Duekie
Sïjhtebe matematihken barkoem aarhskuvlesne evtiedidh dannasinie 
soejkesjem matematihkese aarhskuvlese darjodh jïh nemhtie raastem 
aarhskuvleste maadthskuvlese buektiehtidh.

Ulmie
• Tjïelkestidh mij fïerhten maanan reaktoe aarhskuvlesne lïeredh.
• Barkoem aarhskuvlen barkijidie giehpiedidh guktie learoesoejkesjen 

ulmiem matematihkesne jaksedh.

Matematihke gaajhkene lehkesne
“Matematihke gaajhkene lehkesne mijjen byjresken veartanisnie gååvnese, 
jïh nov sih maanah matematihken byjreskisnie jielieh. Men desnie jieledh 
ij leah seamma goh krööhkestidh jïh dan bïjre rontestidh. Maanah tjuerieh 
matematihken veartenem håajhtodh jeatjah maanajgujmie ektine jïh maehteles 
lohkehtæjjajgujmie gïeh matematihkem daejrieh.“. (Ur små barns matematik 
s.8). Saemien kultuvrem gorredidh gosse matematihkine barka v.g. mijjen 
bolline mïetestidh man jïjnjh lopme, gåhkoem sïllestidh, gotnesjidh jïh 
goltelidh jïh sijjen mïelide provhkedh (Ur matematik med samiska ögon, 
Jannok Nutti). Saemien möölegh provhkedh v.g. faabne - famn jïh vuepsie, 
vuemsie – fingermått.

Voerkes geerve almetjijstie voerkes maanah sjidtieh
Gosse maanaj nuepieh gorredidh lïeredh dïhte geerve almetje tjuara våårkehke 
årrodh jïh matematihkem vuejnedh saaht gåessie mij heannede jïh vååjnesasse 
darjodh jïh maanide haestedh gosse gyhtjelassh gihtjedh mij maanam eevtjie 
ussjedidh jïh byjresken veartenem vuaptastehtedh.

“Voerkes lohkehtæjjah maanaj matematihken åssjalommesidie haestieh jïh gosse 
nuepieh åadtjoeh matematihkem daajroes sientine provhkedh dellie aaj lierieh. 
Lïerehtimmie goh byjresken veartenem orre tjelmiejgujmie vuartasjidh. Dan 
åvteste lohkehtæjjah, maehtieh v.g. maanine soptsestalledh jïh govledh maam 
ussjedieh matematihken sisvegen bïjre maam sijhtieh maanide vuesiehtidh. 
Lïerehtimmie maanan vååjnemiereste aalka, guktie dah sijjen byjreskem 
dååjrehtieh“. (Ur små barns matematik s.8)

Buerkehtse aarhskuvlen matematihken barkoseAALKOE

Soejkesje
Vierhtieh daagkoe vuelege dehtie soejkesjistie Läroplan för förskolan, Lpfö 
-18. Daesnie vuesiehtimmieh gaavnh maam aarhskuvle maahta faalehtidh 
gosse learoesoejkesjen evtiedimmien ulmide matematihkesne jaksedh. 
Vihkeles matematihkem aarkebeajjan sjïehtesje jïh maanam jååhkesje jïh 
matematihken åssjalommesi bïjre gihtjie v.g. Guktie ussjedi? Mij heannede jis 
datne…?

Tjoevkese

Buerkehtse aarhskuvlen matematihken barkose

Buerkehtse aarhskuvlen matematihken barkoseSOEJKESJE / Tjïehtjele, hammoe, siente, jïh otnjege

1 - AKTE:

Tjïehtjele, hammoe, 
siente, jïh otnjege
Aarhskuvle edtja tjabredh guktie fïerhte maana jïjtse goerkesem evtede 
dannasinie:

• Barkedh maanaj tjïehtjelen- jïh bollen goerkesinie gosse stååkedieh
jïh svihtjieh jïh laavloeh v.g. “Åejjie, åelkieh, boelvh jïh soermh”, jïh
stååkedidie jïh svihtjede.

• Guvviedidie föörhkedimmie kaarhth ektesne njaakedidie skaehtiej
mietie stååkedimmien tjïehtjelisnie jallh ålkone sjaljosne.

• Goerh vueptiestidh mah mijjen bïjre gååvnesieh vuesiehtimmien
gaavhtan gaarvoeh, klaaselijnieh, sjaljosne jïh skåajjesne. Guvviedidie
jallh bigkede jïjtsh goerh gearketjespaagkojde, værjojde, goerh mah
tyjjese dïedtele. Lasth provhkedh jïh aaloem dejstie vietjierinie
tsamtsedh jïh goerh tyjjese dïedtelidh.

• Vueptiestidie hammoeh mah bïjre jarkan gååvnesieh, v.g. hammoe
gosse vaadtsehtjeminie. Man gellie kvadraath dennie gåetesne
gaavnebe? Man gellie gievlieh sjaljosne gååvnesieh?

• Bigkh geometriske hammoeh skåajjesne dejstie ïebnijste mah desnie
gaavnh. Guvviedidie hammoeh jïh tjöönghkede dan pedagogihken
vïhtesjæmman.

• Viertiestidie hammojde jïh veesmede seamma ståarose.
• Vueptiestidie ovmessie geometriske hammoeh mah ”passan sisnie”

damth gosse ih dejtie hammojde vuejnieh.
• Gaavnh geometriske hammoeh mah ovmessie sientine, v.g.

golmenskaavhth man lea skaavhte våålese.
• Nommedehtede jïh buerkiestidie geometriske hammoeh

rïektes nommide jïh rïektes buerkiestimmide guktie maahta
vuesiehtimmijste vuasahtalledh.

• Provhkede sienti preposisjovnh voerkeslaakan goh stovlen duekesne,
buertien bijjelen, guelpiedealoen nuelesne.

• Soptsestidie hammoeh gosse byöpmedidie, v.g. bigkh ååredæjjam
ovmessie moeremuerjijste.

• Ovmessie spïelh, vuesiehtimmien gaavhtan hammoeh memory.

Geometriske hammoeh

Geometriske hammoeh

Geometriske hammoeh

Buerkehtse aarhskuvlen matematihken barkoseSOEJKESJE / Veahkah, låhkoeh, åårdnegh jïh taalelahtesh

2 - GÖÖKTE:

Veahkah, låhkoeh, 
åårdnegh jïh taalelahtesh

Maam lohkedh: Små barns matematik s 89–127 jïh 161–168

Dah vïjhte maadthnjoelkedassh gosse ryöknedidh:

1. Abstraksjovnen njoelkedasse - aath gaertjieldihkie veahkesne
daase ryöknesuvvieh.

2. Akteste aktese njoelkedasse - mah paarrh, v.g. gosse
buertiebealesne, akte klaase fïerhten maanese.

3. Låhkoej vihtiesvoeth - njoelkedasse veajkoej åårdnegen
mietie – v.g. skaavhtegh ryöknedibie mah gaevnjieruktien mejtie
mænngan geerrehtibie. Man gellie skaavhtegh daelie?

4. Njoelkedasse ryöknemebaakoej åårdnegen bïjre - fïerhten
baakose ryöknemeraajesne akte vihties låhkoe aate. Åårdnege
1,2,3…jnv. ij åadtjoeh ryöknemeraajesne jeatjahtehtedh jïh
fïerhten baakoem barre akten aejkien åådtje jiehtedh.

5. Gardinaale njoelkedasse - tjuvtjiedidie naan aatide jïh
ryöknedidie, minngemes baakoe ryökemeraajesisnie vuesehte
man gellie aath.

• Vaajesi-, laavlomi jïh vïerigujmie goerkesem låhkoej bïjre åådtje v.g. Petter 
och hans fyra getter.

• Raajesh ryöknedidh dovne åvtese jïh byjngese jïh lahtesh nuhtjedh jïh 
gihtjedh v.g. mij taalide åvtelen jallh minngelen båata.

• Joekehtse sifferi jïh taali gaskemsh. ( sifferh 0,1,2,3,4,5,6,7,8,9 jïh taalh 
leah seamma goh låhkoeh v.g. 10,14,3)

• Nuhtjede åårdnegetaalh goh v.g. voestes gaevnjieruktesne, mubpie 
skaavhtege.

• Joekehtse låhkoen göökten gaskemsh jïh åårdnegetaalen mubpien gaskemsh.
• Subitiseere – krööhkestidh man gellie gosse goevleste, nuhtjede 

skaavhtegeguvviem gosse krööhkestidh man gellie gosse ij raajesh ryöknedh.
Veahkah, låhkoeh jïh åårdnegh

Buerkehtse aarhskuvlen matematihken barkoseSOEJKESJE / Veahkah, låhkoeh, åårdnegh jïh taalelahtesh

• Diagramme – bertemediagrammh skaavtegigujmie bigkedh. Man gellie
maanah kraevies guapah utnieh?

• Goerh – goerh bigkedh v.g. bålhkojste. Mij goerebiehkide mubpesth
båetieh.

• Bröökh/brååkh – lahtesh tjïelkestidh goh abpe, lehkie/bielie, njealjehtsh
v.g. gosse moeremuerjiem juaka.

• Joekehtse lehkie/bielie/ jïh lehkiem/bieliem, lehkie eahpele, lehkiem
bïjlijste.

• Ståaroem lehkie fåantoe dehtie elliesvoeteste. Viertiestidie lehkie eahpele
jïh lehkie vijnedruvva.

• Addisjovne- man gellie rööpses jïh kruana bïjlh tjåenghkesne sjidtieh?
• Subtraksjovne, tramhkelh – vïjhte bïjlh tjöödtjestamme jïh göökte destie

vuejieh. Man gellie aajmojne?
• Subtraksjovne, joekehtse – viertiestidie man gellie . Kallen leah vïjhte

gierkieh jïh Læjsan göökte. Man gellie jïjnjebh gierkieh Kallen. Man gellie
vaenebh gierkieh Læjsan.?

• Divisjovne, seammalaaketje juekeme- låhkoeh juekieh guktie seamma
jïjnjh legobiehkieh åadtjobe.

• Divisjovne, sisvegedivisjovne – mijjen leah 12 gaengkerh.
Man gellie bïjlh maehtebe bigkedh?

• Multiplikasjovne- mijjieh golme
maanah dåehkesne jïh mijjieh
edtjebe göökte legobiehkieh
fïere guhtese utnedh. Man
gellie legobiehkieh dåehkieh
edtja utnedh?

Diagramme

Buerkehtse aarhskuvlen matematihken barkoseSOEJKESJE / Mïetestimmie, tïjje jïh jeatjahtehteme

3 - GOLME:

Mïetestimmie, tïjje jïh 
jeatjahtehteme

Maam lohkedh: Små barns matematik s 71-88 jïh 161-168

• Gåhkoe - viertiestidie jïh veesmede gåhkoen mietie jïh provhkede lahtesh 
goh: guhkies - guhkebe, åenehks - åeniehkåbpoe, seamma guhkie, 
guhkemes, åeniehkommes.

• Veahka – viertiestidie jïh veesmede leavloen mietie jïh provhkede lahtesh 
goh: löövles, lyövlebe, lyövlemes, geehpes, geehpebe, giehpemes, lyövlebe 
goh, geehpebe goh.

• Sjisjniestuaroe/volyme - viertiestidie jïh veesmede sjisjniestuaroen/
volymen mietie jïh provhkede lahtesh goh: jeenebe, vaenebe, jïjnjh, 
vaenie, dïeves, lehkie, gåaroes.

• Area - viertiestidie jïh veesmede ståaroen mietie jïh provhkede lahtesh 
goh: stoere, stuerebe, stööremes, onne, unnebe, unnemes, seamma stoere, 
seamma onne.

• Låhkoe, man gellie - viertiestidie jïh veesmede låhkoej mietie jïh 
provhkede lahtesh goh: gellebh jïh vaenebh.

• Tïjje – soptsestallede tïjjen bïjre jïh provhkede lahtesh goh: daanbien, 
jirreden, aeredsbiejjie, iehkedsbiejjie, aarkebiejjie, hïelje, jaepieboelhkh, 
askh, våhkoebiejjie, dejpeli, båetijebiejjie.

• Tïjje - soptsestallede ovmessie vuekiej bïjre guktie tïjjem mïetestidh 
ovmessie tsåahkaj jallh tæjmoeklaasi viehkine. Pryövede maam jaksede 
muvhtene tïjjesne v.g. tjelmide trimhkedh aktene minudtesne.

• Jeatjahtehteme – soptsestallede aati bïjre mah maanide vihties v.g. 
viertiestidie man jeenjem naan askine sjædta. Pryövede ovmessie 
hammoeh tjaetseste – tjevties/tjagkere/jïenge, galkije, gåavoe.

Våhkoebiejjieh

Askh

Buerkehtse aarhskuvlen matematihken barkose

Buerkehtse aarhskuvlen matematihken barkoseSOEJKESJE / Dåeriesmoerh loetedh

4 - NJIELJE:

Dåeriesmoerh loetedh
Maam lohkedh: Små barns matematik s. 111–113 jïh 155–168

Aarhskuvle edtja barkedh guktie fïerhte maana sov maahtoem evtede 
jïh matematihkem provhkedh, gosse goerehtalledh, ussjedidh jïh 
ovmessiem pryövedh gosse jïjtsh jïh jeatjah dåeriesmoerh loetedh.

Ovmessie spïeligujmie jïh gosse maanah stååkedieh dellie strategijh haarjanieh 
jïh ussjedieh jïh vierhtiedieh. Eevtjede maanide ovmessie vuekieh gaavnehtidh 
gosse edtjieh dåeriesmoerh loetedh. Maanah ovmessie vuekieh pryövoeh 
jïh baejieh dejtie loetemh mah ij sjïehth jallh viertiestieh guktie aerebe orre 
sientine dorjeme. Maanah lierieh buerkehtsh provhkedh jïh vierhtiedidh gosse 
mij joem loetedh.

Gyhtjelassh mah viehkine gosse matematihkem ussjedidh:
• Mij heannede jis …? Jeatjahtehtede veanhtojde goh v.g. dijjieh njealjesh

mah edtjieh daam juekedh.
• Maehtieh jeatjhlaakan darjodh?
• Guktie dam daajrah?
• Maahteme naemhtie årrodh…? Mannasinie? Maana buerkeste mannasinie

ij sjïehth.

Dåeriesmoerh loetedh

Buerkehtse aarhskuvlen matematihken barkoseSOEJKESJE / Digkiedidh jïh soptsestalledh

5 - VÏJHTE:

Digkiedidh jïh soptsestalledh
Maam lohkedh: Små barns matematik s. 137–142

Aarhskuvle edtja barkedh guktie fïerhte maana sov matematihken maahtoem 
evtede gosse digkede jïh soptsestalla. Matematihke lea gïele onne maanide, 
jïh dannasinie maanah tjuerieh matematihken lahtesh baakoejgujmie 
buerkiestidh. Soptsestallede maanaj ektine guktie dååjrehtieh jïh haestieh 
gyhtjelassigujmie.

Matematihke lea gïele onne 

maanide

6 - GOVHTE:

Aarhskuvle jïh hïejme
Maam lohkedh: Små barns matematik s. 137–142

Bïevnesh eejhtegidie aarhskuvlen barkoen bïjre matematihkine maahta 
eejhtegi tjåanghkojne raeriestidh jïh gosse eejhtegigujmie soptsestalla 
guktie maana evtede. Maahta vuesiehtidh jïh soptestalledh dan lïhkes 
matematihke soejkesjen bïjre jïh tjïelkestidh magkere matematihke maanah 
aarhskuvlejaepesne edtjieh dåastoehtidh. Skolverket tjaalegh buakteme: Barn 
och matematik 0-3 år jïh Barn och matematik 3-5 år. Desnie eejhtegh maehtieh 
lohkedh magkere matematihke maanah daejnie aalterisnie evtiedieh jïh 
guktie jïjtje aelhkieslaakan maehtieh sijjen maanan evtiedimmien maahtoem 
matematihkesne dåarjoehtidh. Aarhskuvle dagkerh ”madtepassah” ovmessie 
madten stååkedimmiej/vytnetjigujmie dorje mejtie eejhtegh gåetide maehtieh 
löönedh jïh maanaj ektine stååkedidh.

Buerkehtse aarhskuvlen matematihken barkoseVAAKSJOME, VIERHTIEDIMMIE JÏH EVTIEDIMMIE

Vaaksjome, vierhtiedimmie jïh 
evtiedimmie
Barkoesoejkesjem båata raeriestidh göökten aejkien fïerhten 
termijnesne barkoesijjien tjåanghkojne. Aarhskuvlen lea aktem ektie 
matematihke mabpem åtna sijjesne Intranätet gusnie raerieh buektieh 
guktie maahta barkedh jïh åssjalommesh dan bïjre.

Litteratuvre
• Läroplan för förskolan LPFÖ 18.
• Skolverket, www.skolverket.se
• Matematik med samiska ögon, Ylva Jannok Nutti 2013 LTU &

Sameskolstyrelsen
• Räkna och mäta på samiskt vis, Ylva Jannok Nutti
• Små barns matematik, ncm.gu.se
• Förskolans matematik, ncm.gu.se
• Barn och matematik, ncm.gu.se

Lïenghkh
• www.skolverket.se
• www.ncm.gu.se
• www.spsm.se
• www.ncm.gu.se/media/stravorna/7/a/7a_nutti.pdf

Buerkehtse aarhskuvlen matematihken barkose
Saemienskuvleståvroen
Giron 2022-02-16

Gustaf Sixten Inga
Aarskuvlelohkehtæjja
Giron Saemieskuvle

http://www.skolverket.se

file:https://ncm.gu.se/media/stravorna/7/a/7a_nutti.pdf

